
1. AKT - GROSSMUTTERS WOHNSTUBE

1.1 SZENE - KASCHPERLI & GROSSMUTTER

Vorhang auf.

Kaschperli tritt auf, begrüsst die Kinder

KASCHPERLI

singt - fröhlich, wie immer...

Tri-Tra-Trulla-la, dä Kaschperli isch wieder da.
Äh jo, do bin i. Und ihr? Sind ihr au alli do?

Kaschperli loost...

Äh, han i do öppis ghört? S‘isch so lieslig gsie!

Kinder rufen...

Sind - ihr - denn - alli - do?!!!

Kaschperli loost ganz guet...

Kinder rufen lauter...

Äh jo! Jetzet han ich‘s g‘hört!
Das isch guet.

GROSSMUTTER

ruft aus dem Hintergrund

Kaschperli! Kaschperli! Wo bisch?

KASCHPERLI

dreht sich um

Hätt do niet d‘ Grossmueter g‘ruefe?

Chuum wott i öppis verzälle, rüft scho wieder d‘
Grossmuetter.

nach hinten

Do bin i, i diim Wohnzimmer.

GROSSMUTTER

Tritt auf, hat einen Brief in der Hand.

Kaschperli!

Dä Pöschtler isch do gsi - und hätt en Brief für dich
abgä! Lueg!

KASCHPERLI

verwundert

En Brief für mich...? Wer schriebt den en Brief für
mich?

GROSSMUTTER

Muesch sälber läse. Ich ha d‘ falsche Brille-n uff dr
Nase.

Gibt Kaschperli den Brief.

SO! ICH MUESS WIEDER IN DÄ GARTE...

GROSSMUTTER

im Off:

S‘git jo so viel z‘tue....

KASCHPERLI

Das isch ja gspässig! Und dä Brief gseht au no sehr
koschtbar uus.

ganz stolz:

Dä Kaschperli hätt en koschtbare Brief übercho! -
Was gseh‘n ich denn do? Das isch ja...!
Uih-uih-uih uih uihhhh!!!

ins Publikum

Un jetzet dörfet ihr drü mol rote, vo wem dr koscht-
bare Brief cho isch - daaas rotet ihr nie!....

...Was meinet ihr?

Kaschperli loost

Kinder rufen...

Ja, ja, ja, e chline Momänt...
Ihr meinet, dä isch vo....???
So so. Chönnt ihr dängge!
Da hätts e goldigi Krone druff!
Dä Brief isch vom König höchscht persönlig cho!

Kaschperli liest

Mhhhh, ahhh so.....

Kaschperli wird nachdenklich

Aber wo‘n ich das jetzet lääse, do wird es mir grad
e bitzeli truurig ums Härz...
Uih-uih-uih uih uihhhh!!!

Söll i dä Brief emol luut läse?
...Jo?

Kinder rufen...

Also guet, daas hätt dr König gschribe:

«Liebe Kaschperli.

In eusem Schloss isch es sehr, sehr truurig worde.
D‘ Prinzessin lacht nümmer. Sie isch in eusem Wald
gsi go spaziere. Und sie hätt niet gmerkt, dass sie
uffs mol in dä Zauberwald cho isch.
Und vo denn aa weiss sie nüt mehr. Gar nüt! Uffs
mol isch sie wieder dusse gsi uusem Zauberwald -
und sie hätt au wieder nüt gmerkt.
Sie hätt nümmi chönne lache und isch einfach
numme no truurig gsi.

Dä Zauberer Kadabranix im Zauberwald muess sie
verzauberet ha. Dä het sicher ihres Lache gstohle.»

Kaschperli schaut zu den Kindern

Händ ihr das g‘hört! Dä Zauberer Kadabranix hätts
Lache vo dr Prinzessin weg zauberet! Hokus-Pokus!
Lokus - und futschikato!
So e Gmeinheit!
Uih-uih-uih uih uihhhh!!!

Und dänn schribt dr König wiiter:

Kaschperli liest weiter:

«Und nun, liäbe Kaschperli, bitt ich dich, dass du
uns hilfsch.
Alle mini Ritter sind go sueche,
und händs Lache nienets gfunde.
Alle mine Ärzt händ niet chönne helfe. Du bisch jet-
zet eusi letschte Hoffnig!
Es git natürlig au e grossi Belohnig, und ganz viele
vieli Bratwürscht, so viel, wie du wotsch.»

Uih-uih-uih uih uihhhh!!!
Bratwürscht han i für mis Läbe gärn!

Tja, läbi Chind, do müend mir doch hälfe‘n, oder?

Kaschperli hört...

Sind ihr drbi!?

Jä? Jo? oder nai?

Kinder antworten

...Das han i dänkt. Natürlig.
Also chömmet, mir gönd.

VORHANG ZU. MUSIK.
Umbau –—> Bildwechsel

Stube weg ––>> Haus außen

Kaschperli nach

2. AKT - VOR GROSSMUTTERS HAUS

2.1 SZENE - KASCHPERLI & SEPPEL

Vorhang auf.

Kaschperli tritt auf.

KASCHPERLI

So! Jetzet müend mir numme no dä Seppel rüefe.
Dä muess nadürlig au mithälfe.
Mir rüefet alli mitenand! Suscht ghört dä Seppel
wieder nüüt:

Mitenand: Seeeeeeppeeeeeel!!!!

Kaschperli hält die Hand ans Ohr

Dä Seppel schloft sicher wieder emol, dä alti
Penner!
Also, nonemol mitenand:

Seeeeeeppeeeeeel!!!!

Man hört Seppel gähnen, tritt langsam auf...

Jetzt han ich glaub öppis ghört....

SEPPEL

Uuuaaahhhhh!
Was isch da so luut?
Ha grad sooo schön träumt....

KASCHPERLI

Fertig träumt, Seppel! Mir müend aa d‘ Säck!

SEPPEL

Säck? Was für Säck?

KASCHPERLI

Nei! Niet so Säck, dängg!

SEPPEL

Was denn für Säck?
KASCHPERLI

überhaupt kei Säck, du Penner!

SEPPEL

Warum seisch du denn „Säck“, wenn‘s doch kei
Säck sind?

KASCHPERLI

Oh Seppel!!! Du Tüddelbüddel! Das seiht me eso,
wenn‘s öppis z‘tue git!

SEPPEL

Ich ha doch aber gar nüüt z‘tue!

KASCHPERLI

Doch, du Tüddelbüddel!
Jetzt hesch öppis z‘tue - oder hesch niet gärn Brat-
würscht?

SEPPEL

Was??? Bratwürscht???

KASCHPERLI

Eh-Jo! Bratwürscht!!!

SEPPEL

schwärmt

Bratwürscht - hhhm, die han i für mis Läbe gärn!!!

KASCHPERLI

Gsehsch!

SEPPEL

stutz kurz

ÄH - Wooo gits Bratwürscht???!!!!

KASCHPERLI

Z‘erscht gits Arbeit, du Tüddelbüddel!

SEPPEL

Oh je...! Das han ich fascht befürchtet! Immer
wenn dr Kaschperli uuftaucht, git‘s Arbet!

KASCHPERLI

Mir münd nämlig es Lache go finde!

SEPPEL

gross-spurig

Das muess ich nöd erscht finde.
Wenn ich uusgschlaafe han,
chann ich lache soviel du wotsch!
Ha, ha...

stockt - gähnt

Aber z‘erscht muess ich uuuuus-schlaafe!!!
Nämlich! Uuuaaahhh....

KASCHPERLI

Hey, du Tüddelbüddel! Und d‘ Bratwürscht...?

SEPPEL

Bratwürscht.... Oh jeh, natürlich... gaht‘s no
lang...?

KASCHPERLI

Das chönnt scho si, dass es viiiil Arbeit git - vorane.

Also, es isch e so:
D‘ Prinzessin hätt im Zauberwald ihres Lache ver-
loren, und mir händ dä Uuftrag vom König, dä Prin-
zessin ihres Lache z‘ finde und ins Schloss zrugg
z‘bringe - zur Prinzessin.

SEPPEL

Oh jeh! Und wie gaht das?

KASCHPERLI

Das weiss ich jetzt au no nig. Aber mir findets denn
scho uuse!
Chumm jetzet!

SEPPEL

Wart emaal! Zauberwald hesch gseit?

ängstlich

Da gang ich nöd iihne!
Da han ich Angscht!!!

KASCHPERLI

Da muesch kei Angscht ha, Seppel!
Ich bi doch au drbi!

SEPPEL

Ebe! Wäge dem han ich ja Angscht!
Du machsch immer so g‘föhrlichi Sache! Immer -
immer...

gähnt

Und uusgschlofe han i au noch nöd...

KASCHPERLI

Chumm jetzt, du Penner!

Ich sag nur: „Bratwürscht!“

Kaschperli geht ab.

SEPPEL

Braat...wüüüü...
Wart! ich chumme ja scho!

Immer muess dä so pressiere.

schwärmerisch

Braat-wüüüürscht...

Seppel geht hinterher.

VORHANG ZU. MUSIK.
Umbau ––> Zauberwald



Das gestohlene Lachen Seite 10

Copyright © 2012 Hans von Holt

3. AKT - IM ZAUBERWALD

3.1 SZENE - ZAUBERER, KADABRANIX

Vorhang auf, Zauberwald.
Kadabranix zaubert, zum Teil mit Hochdeutsch und Schweizer Akzent. Stellt vor sich
das Zauberkistchen mit dem eingesperrten Lachen auf dem Bühnenrand.

Kadabranix fuchtelt mit dem
Zauberstab über der Kiste...

KADABRANIX

Abra - Kadabra - Libra- Labra
Hokus - Pokus - Lokus - Fokus
Ridere - Rudere - Radra - Rum
Lache - Prinzessinnen-Lachen - Chum!

Kadabranix horcht

Helle Glöckchen klingeln, aber es ist kein Lachen zu hören.

Das ischt nicht ihr Lachen!
Ich wott das Lachen der Prinzessin!
Hier hab ich es hinein gezaubert...

zeigt auf das Zauber-Kistchen

Eigenhändig -
Eigen-Zauber-Stäblich!!!!
In dieses Zauber-Kischtli!

Verfixt! Verflixt und zugenäht!
Laust mich der Aff,
wenn das nicht geht!

Kadabranix zaubert nochmals mit Inbrunst, hüpft:

No-nemol:
Abra - Kadabra - Libra- Labra
Hokus - Pokus - Lokus - Fokus
Ridere - Rudere - Radra - Rum
Lache - Prinzessinnen-Lachen - Chum!

Wieder klingeln helle Glöckchen, aber es ist kein Lachen zu hören.

Es geht NICHT!
Verflixt und zugenäht!
Mich laust der Aff! Jawoll!
Jetzt laust er mich! Dr Aff!!!

Noch immer hätt min Zauber funkstruiniert!
Jawoll! Verflixt und zugenäht!
Die Zauberkist‘ ist echt!
Das weiss hier jeder Specht!
Dä Zauberspruch ist mächtig.

schwärmt

S‘ Prinzessli lacht so prächtig!

ärgerlich

Worum ghör i denn ‘s Lache nümmer!
Verflixt! Das wird jo immer dümmer!

wütend

Ich wott jetzit, das g‘lacht isch!!! Jawoll!!!
Prinzessinnen-Lachen!!!
Verflixt und zugenäht!!!
Ah!

Da hilft jetzt nur noch mein Spezial-Zaubertrank,
dä ganz besondre...
Mini gheime Krütli-Mischig:

rituell

Tollkirschsaft und Kröteschliim,
Nesselblatt, Kartoffel-Liim,
Fröschebeinli rucke-zucke,
mit dem Stachel einer Mucke,
Efeu-Stengel, Lachmohn-Wurzel,
Hexenspeutz und ihre Furzel,
bei Vollmond-Feuer angemacht,
gibt meinen Zauber groooosse Macht!

Jawoll!!! Sooo gahts!!!!
Jetzet muess ich numme no d‘Zuetate bsorge.
Das wär jawoll gelacht!!!
Verflixt und zugenäht!!

und jetzet an d‘Arbet!!!
Abra - Kadabra!!!

Kadabranix geht wütend ab, vergisst das Zauberkistchen, das auf der Bühne stehen
bleibt.

Nahtloser Übergang ––––>>>>

3.2 SZENE - KASCHPERLI, SEPPEL

Kaschperli tritt auf von Mitte hinten,
dann Seppel furchtsam hinterher.
Sie sehen das Kischtli noch nicht.

KASCHPERLI

flüstert

Du, Seppel? Hesch du öppis ghört?

SEPPEL

flüstert furchtsam

Nei. Ich ha nü-ü-ü-ü-t g‘hö - ört...

KASCHPERLI

Da isch aber öppis gsi. Ich bi fascht sicher. So es
G‘Murmel, es ganz en eigenes....

SEPPEL

Ich ha Angscht...

KASCHPERLI

Papperlapapp. Riis di z‘sämme! Dängg a d‘Brat-
würscht!

SEPPEL

Mir chömme aber nur Angschtwürscht in Sinn...
Wenn das de G‘murmel,
äh, dä Zauberer gsi isch....

KASCHPERLI

Das G‘murmel sind Zaubersprüch gsi.
En Huufe Abra-Kadabra‘s und so.

SEPPEL

schlottert

Uuuuhhh, wie g‘fürchig....

KASCHPERLI

Angschthaas! Lueg di z‘erscht emol um. G‘sehsch
du en Wäg irgend wo?

SEPPEL

Nei. Garnüt. Kein Weg, nur G‘strüpp und Bäum,
überall Bäum. Nüüt wie Bäum! Ich han Angscht!

KASCHPERLI

Natürlich Bäum, du Haasefuess!

Mir sind im Wald.
Da hätts nu emol überall Bäum.
Suscht isch es doch kei Wald.

SEPPEL

Ja, leider...
sooo viel z‘viel Bäum...

KASCHPERLI

Also. Jetzt lueg di doch emol um.

Kaschperli stutz, sieht auf den Bühnenrand, entdeckt das Kischtli.

Gsehsch du au, was i gseh?

SEPPEL

Meinsch d‘Bäum...???

KASCHPERLI

Doch niet d‘Bäum, du Penner!

SEPPEL

Nei? Was gsehsch Du denn?

KASCHPERLI

He, do vorn. Do stoht öppis. Lueg!

SEPPEL

zittert

Das isch doch es... es...

KASCHPERLI

Es Kischtli. Ja. Und mir sind im Zauberwald! Da
isches sicher au es Zauber-Kischtli.
Uih-uih-uih uih uihhhh!!!

SEPPEL

ängstlich, schaut sich um, schaudert

Uufpasse münd mir.
Mir sind viillicht nöd allein
- u-u-u-huhuhuhh...

KASCHPERLI

geht ganz nah an das Kischtli - horcht

Das isch jetzet aber es ganz bisonderes Trückli.
Ich glaub da isch öppis drin.

horcht ganz genau

Ich g‘hör öppis...

SEPPEL

Was g‘hörsch Du denn?

KASCHPERLI

Pssst! s‘isch wiit entfernt,
wie uus em andere Land, so wiit.

SEPPEL

Ohhhh... ich glaub, ich werd ganz müed vo dem
Zauberwald -
uuuaaahhhh..

KASCHPERLI

PSSSSSTTT! Bisch ruhig!
Jetzt g‘hör ich es dütlich. Si‘isch es Lache - ja es
lache g‘hör i - ganz e schöööns...

SEPPEL

Ich bin soooo müüüüed....

KASCHPERLI

Soo e schöns Lache! Das muess das vo dr Prin-
zessin si!

SEPPEL

ganz schläfrig

Prinzessin...?

KASCHPERLI

Nadürlig das vo dr Prinzessin.
Suscht gits hier sicher
numme Wildsäu.
Hesch Du scho emol e
Wildsau ghöre lache?

SEPPEL

wacht wider auf - angstlich

Wildsäu? Die sind doch gföhrlich?! Ich ha Angscht!

KASCHPERLI

Ich glaub, mir händs gfunde, Sepplel! Das Lache
mein ich. Mir nehme das Trückli mit und bringen es
dem König.

SEPPEL

wieder schläfrig

...dem König...

KASCHPERLI

Ich glaub, dä Kadabranix isch e chli verhühneret
- ha ha...
Hätt dä doch siis Zauber-Kischtli einfach laa stah.

Soo en Penner!

SEPPEL

...en Penner... han i au scho dänggd... uuuh-
hhhaaaaa...

KASCHPERLI

Chum jetzt! Schnäll!
Mir müend weg sii, bevor dä
Zauberer wieder chunnt und
na siim Trückli suecht!

Los! A‘d Säck!

SEPPEL

wieder ganz verschlafen

Wieso scho wider Säck???

Immer muess i a‘d Säck, wo keine sind....

KASCHPERLI

Ohh Mann! Denn ebe BRATWÜRSCHT!!!!

Kaschperli ab.

SEPPEL

wacht wieder ganz auf, enthusiastisch

Braaaatwürscht - juhui!!! Sag das doch glii - Braaa-
atwürscht!!!

Seppel hinterher.

Seppel

im Off, schwärmt

Braaaaaat - wüüüüürscht....

VORHANG ZU. MUSIK.
Umbau.

4. AKT - KÖNIGS-SCHLOSS

4.1 SZENE - KÖNIG, PRINZESSIN, KASCHPERLI, SEPPEL

Vorhang auf.
Der König geht auf und ab, ist unruhig und denkt nach.

KÖNIG

Zapperlot. Das es so öppis cha geh! Nei au! Das
hätt ich nie glaubt.
Immer hätt sie chönne lache, mini Lukretia - mini
Prinzessin!

Und immer, wenn sie glacht hätt, isch es e bitzeli
heller g‘worde im Schloss und i der Wält au. Jedes
Mal! Und sie hät viel chönne lache.

ganz verträumt...

Soooo schöööön....

Und ufs mal isch alles verbi gsi. Sie isch hei cho
uusem Zauberwald, und es hätt eifach keis Lache
meh gäh. Nüüt meh!
Und alles wäge dem Kadabranix.
Wenn ich dä numme chönnt iisperre!
Aber, es isch ebe en Zauberer.
So eine cha me nöd eifach iisperre.
De würd sich ja grad widr uuse zaubere. Soo ‘ne
Saich!!!
Eh, Pardon!

Und es isch au scho e bitzeli weniger hell im
Schloss, well s‘Lache fehlt. Ich ha‘s scho gmerkt.
Was söll i numme mache?

Mängmol isch es niet aifach,
König z‘sii.

Es klopft.

Wär chunnt dä jetzt?
Ich ha doch gar kei Audienz?

Es klopft nochmals.

Also guet! Söll iine cho:

ruft

«Iine cho!»

Kaschperli kommt herein, gefolgt von Seppel, der sich scheu und gleichzeitig neugierig
umsieht.
Kaschperli trägt die Zauber-Truhe vor sich her.

KÖNIG

Ahhh! Dä Kaschperli isch cho.
Du hesch hoffentlig e gueti Nachricht!?
Und wie‘n ich gseh, hesch du öppis mitbracht?

KASCHPERLI

verbeugt sich

Miin König.

Dä Seppel und ich sind im Zauberwald gsi. Und dört
händ mir e gspässige Chischte gfunde. Ich ha dra
g‘loost und öppis g‘hört. Das mues die Zauber-
Truhe si, wo dä Kadabranix öppis dri versteckt hätt.

KÖNIG

Und du meinsch, s‘isch öppis, eh - wo‘n ich - eh -
sueche?

KASCHPERLI

Ja, min König.

verbeugt sich

Ich ha ja a dem Trückli g‘loost, und ich bi fascht
sicher, das dört es Lache drin iine zauberet worden
isch.

SEPPEL

von hinten

Es Lache für gaaaanz viiile Bratwüüü...

KASCHPERLI

fährt ihn an

PSSSSST!!! Seppel!!!
Bisch ruhig!!!!

KÖNIG

überlegt

So, so. Es Lache, seisch.
Und du meinsch, es isch viellicht sogar es Lache -
vo miinere Lukrezia?

KASCHPERLI

Äh ja, min König. I dänk scho.
S‘git sicher kai so es wunderbars Lache suscht uf dr
Wält, wo en Kadabranix würd stehle.
Es muess das Lache vo dr Prinzessin si.

KÖNIG

ruft

«Lukrezia! Prinzessin! Chum!»

PRINZESSIN

gebückt und traurig

Prinzessin kommt wortlos herein.

KÖNIG

feierlich

Kaschperli! Öffne die Truhe!

Kaschperli öffnet die Zauber-Truhe. Die hellen Glöckchen klingen. Die Prinzessin richtet
sich gerade auf - und fängt langsam und immer mehr an zu lachen, dann lacht der
König mit, der Kaschperli, Seppel, alle lachen.

König

lacht

Ja, meine Lukrezia!
Das isch ja wunderbar!

Du hesch diis Lache wieder!
Dä Kaschperli und dä Seppel händs g‘schafft. Sie
händ‘s Lache z‘rugg bracht!

PRINZESSIN

lachend

Dankhe Kaschperli! Dankhe Seppel!
Jetzt gahts mir wieder guet!
Ohne Lache‘n isch es eifach keis rechtes Läbe gsi!

lacht wieder

KASCHPERLI

Liäbe König, liäbi Prinzessin!
Do sin mir aber froh, dass mir händ chönne hälfe.

KÖNIG

Ja, das händ ihr würklich.
Es fröhlichs Lache isch doch es Härz von eme
Königriich! Und händ ihr‘s g‘merkt? S‘isch grad scho
wieder e bitzeli heller worde.

SEPPEL

zum Kaschperli

Du, Kaschperli, wenn chömme‘d jetzt die Brat-
wüüü...

KASCHPERLI

schnautzt ihn an

Bisch doch emol ruhig!
S‘chunnt scho zur rächte ziit!

SEPPEL

mault

Denn halt. Immer muess i warte...

KÖNIG

So, ihr Liäbe!
Und jetzt isch es Ziit zum Fiire!
D‘ Bratwürscht sind gli fertig und d‘Belohnig chunnt
au no.

zu den Kindern...

Und wänn die Chinder Luscht händ, und wänn sie
villicht au gärn Bratwürscht händ...?
- Chinde, händ ihr gärn Bratwürscht?

Kinder rufen...

Dänn sind ihr natürlig au härzlig iiglade!

SEPPEL

zum Kaschperli

Kaschperli, wenn all di Chind au... ähhh - hätts den
no g‘nueg Bratwü....

KASCHPERLI

schnautzt ihn wieder an

Seppel! Bisch ruhig!
Du bisch hier biim König!
Do hätts immer gnueg vo allem!

KASCHPERLI

zu den Kinder

So, Chinde, daaas Abentüür händ mir wieder emol
mitenander b‘stande.
Dangge, dass ihr so guet mit g‘holfe händ.
Und wüsset ihr was?
I glaub, dass me es Lache gar niet würklich kha
stehle.
Es Lache lacht numme würklich, wenn es uus dem
Mönsch chunnt, dem‘s au g‘hört.
Suscht funkstruiniert das gar niet.
Öppis händ mir aber no vergässe:

Dr Zauberer Kadabranix söll doch niet merke, dass
mir sine Zauber-Kischte g‘noh händ.
Denn müend mir die Kischte nadüürlig no widr
zrugg bringe. Dört aane, wo mir sie gfunde händ
- dört im Zauberwald.
Dä wird dänn schön stuune, wenn er in‘d Kischten
iine luegt und gseht, dass da garnit meh drin isch.
Aber jetzet wird z‘erscht emol g‘fiiret!
Mir mached jetzet Pause und gönd alli mitenand go
Bratwürscht ässe! Chömmed Chinde!

En guete!

Alle winken.

VORHANG ZU. MUSIK.

Pause

5. AKT - IM ZAUBERWALD

5.1 SZENE - KASCHPERLI, SEPPEL, ZAUBERER KADABRANIX

Mond-Beleuchtung! Es ist Nacht, der Zauberwald liegt im Mondschein.

Vorsichtig tauchen Kaschperli und Seppel auf.

SEPPEL

im OFF

Isch‘es no wiit?

KASCHPERLI

Kaschperli tritt auf

flüstert

Ich glaub, mir sind do. Das mues die Stell gsi si.
Lueg! - Uff!!!

Kaschperli stellt die Kiste am Bühnenrand ab.

Ich ha gmeint, die Zauberkischte isch vorane liich-
ter gsi, als wo mir si gholt händ!
Derbi isch doch jetzet aigentlig weniger drin.
Sehr g‘spässig!

SEPPEL

stöhnt

Ich glaub, mir isch schlächt....

KASCHPERLI

Hesch wider z‘viel Bratwürscht gässe? S‘isch doch
immer s‘ gliiche mit dir!

SEPPEL

Wenn si doch sooo guet gsi sind....

KASCHPERLI

...und dir jetzet sooo schlächt isch...

SEPPEL

Numme, well du mir die letschti Wurscht nöd hesch
möge gunne! - Nämlich!!!

KASCHPERLI

Das isch doch quackedumm!
Du Tüddelbüddel!
Hesch ganz genau g‘wüsst, dass mir no müend in
dä Zauberwald. -
Du und dine Braaatwürscht!!!

SEPPEL

jammert

Nümme das Wort - bitte nümm...

Man hört von ferne eine Stimme.

KADABRANIX

im OFF

...verflixt und zugenäht!
Es ist schön spät,
schon viel zu spät!
...verflixt und zugenäht!

KASCHPERLI

flüstert zum Seppel

Uih-uih-uih uih uihhhh!!!
Dä Zauberer Kadabranix.
Seppel hau‘s! Jetzt sin mir fix!
Abdüüse!!!! und verstecke!!!

Seppel rennt zuerst, dann Kaschperli,
beide verstecken sich hinter den nächsten Bäumen - unsichtbar - ab.

Kadabranix kommt näher - tritt auf,
Flasche in der Hand,
sieht die Kiste noch nicht.

KADABRANIX

Verflixt und zugenäht,
wo hab ich‘s denn erspäht?
Der Mond scheint bleich,
im nächtlichen Teich ...
miis Zauber-Trickli-Trückli;
wo bisch, miis Wunder-Stückli?

zu sich selber

Wie han ich nur mini Zauberkischte im Wald könne
stah la!
Das isch mir no nie passiert.

Es isch mir au no nie passiert, das ich öppis niet ins
Kischtli ha könne zaubere! No gar nie!
Verflixt und zugenäht!
Ich bin WÜETIG!

Kadabranix schaut auf den Bühnenrand

Was gseh‘n ich denn da?
Gseht das niet uus wie miis schöne kleine Zauber-
kischtli?

Miis Schätzeli! Jawoll!
Der grosse Kadabranix -
eis, zwei, drei -
bringt di wider hei!

Streichelt die Kiste liebevoll

Aber z‘erscht wänd mir dä mächtige Vollmond-
Zauber vollbringe.
Dä Zauber, wo das wunderschöne Prinzessinnen-
lachen wieder usse holt, damit ich‘s wieder kha
ghöööre -
Jawoll!

Kadabranix lauscht ein wenig an der Kiste.

Gaaanz ruhig isch es.

zu den Kindern

Händ ihr öppis ghört, Chinde?
...Nei? ...ich au niet?

zum Kischtli

Du bisch so still, miis Kischtli!
Du weisch sicher, dass es gli ganz luut wird - vor
luuter Prinzessinnenlachen! Jawoll!
Ha, ha, ha!
Du duesch di sicher scho vorbereite, darum bisch
du so still!
Jawoll! Ha, ha, ha!
Dä grosse Kadabranix kennt di guet.
Alli Zuetate für miin Zaubertrank han ich g‘samm-
let.

Kadabranix stellt die Flasche vor sich hin.

Und jetzt isch Vollmond.
Jetzt wird der Zauber stark! Jawoll!

Kadabranix tanzt um die Flasche herum, er rührt und braut:

magische Stimme

Erscht Tollkirschsaft,
dann Kröteschliim,
jetzt Nesselblatt, Kartoffel-Liim,
und alles rühren - lirum - larum,
Löffel hierum, Löffel darum,
mal links, mal rechts,
frag nie: Warum!
Dann Fröschebeinli - rucke-zucke,
und mit dem Stachel einer Mucke,
verstampft mit einem Efeu-Stengel, dazu ein Lach-

mohn-Wurzel-Bengel,

geheimnisvoll

der Mond gießt Milch mit seinem Licht,
woher die kommt, verrät er nicht!
Zu guter letzt noch Hexenspeutz,
und ihrer Fürze zwei -

Kadabranix macht zwei Furzgeräusche

perdeutz!!!
Der Vollmond auf dem Zauber-Feuer,
macht meinen Zauber ungeheuer!

normale Stimme

So! Das wäre geschafft!
En ganz b‘sondrer Saft!

Kadabranix schüttelt die Flasche, setzt sie an und nimmt einen großen Schluck.

Aaahhhhh! Das tuet guet!!!
Und jetzet der Zauberspruch:

fuchtelt mit dem Zauberstab über der Kiste

Abra - Kadabra - Libra- Labra
Hokus - Pokus - Lokus - Fokus
Ridere - Rudere - Radra - Rum
Lache - Prinzessinnen-Lachen - Chum!

Kadabranix hält inne, lauscht. Alles bleibt ruhig.

Händ ihr öppis g‘hört, Chinde?

...Nei? ...Nüt? ...Garnüt?

wütend

Überhaupt - NÜÜT?
Dann muess i noch es Schlückeli nä! Es grosses
Schlückeli!!!

Kadabranix trinkt noch einen kräftigen Schluck

Aaaahhhh! Welch edler Saft!!!

schnell und ungeduldig

Abra - Kadabra - Libra- Labra
Hokus - Pokus - Lokus - Fokus
Ridere - Rudere - Radra - Rum
Lache - Prinzessinnen-Lachen - Chum!

Kadabranix hält inne, lauscht wieder. Alles bleibt ruhig.

Und jetzt?
Händ ihr jetzt öppis g‘hört?!

No immer nüt????
Verflixt und zugenäht!!!
Warte nur du....

Kischte-Geischt! Sei bereit!
Bisch du au vermaledeit!
Jetzt hol i die uuse!
Du Schoofsäckel! Jawoll!

Kadabranix öffnet die Zauberkiste.

Als der Deckel aufgeht, hört man einen großen
Furz entweichen.

Verflixt und zugenäht!!!
Nichts als ein Hexenfurz!!!
Die Kischte isch leer!

Dä Geischt hätt verseiht
Eifach ganz leer!!!
Vermaledeit! Vermaledeit!

Das muess die Hexe gsi si.
Das kha numme die Hexe Abraxa gsi sii!
Die wott mi immer iihne liime!
Aber warte nur! Du Furzhexe!!!!

Verflixt und zugenäht!!!
Dir due‘n ich diin Bääse versage,

beim abgehen

Ricke, racke, mit gezacke,
Hexenbesen - sei‘s gewesen...

im OFF

... Verflixt und zugenäht!!!

Der Zauberer über die Mitte ab.
Vorsichtig schaut Kaschperli vom Bühnenrand, sieht sich um.

KASCHPERLI

Chinde, isch er weg, dä Kadabranix?

SEPPEL

Ich ha Angscht! Isch er würkli weg.

Kinder rufen...

SEPPEL

Sind ihr ganz sicher???

Kinder....

KASCHPERLI

Chum jetzet! Du Angschthaas!
Mir säggle‘n ab...

SEPPEL

Ä-jo, absäggle!!!

KASCHPERLI

Zur Grossmuetter - chum!!!

Gehen nach links ab.

VORHANG - MUSIK.

Umbau zu Grossmutters Wohnzimmer.

6. FINALE - GROSSMUTTERS WOHNZIMMER

6.1 SZENE - KASCHPERLI, SEPPEL, GROSSMUTTER

Auftritt Kaschperli, nach ihm kommt Seppel

KASCHPERLI

Uff!! Do sin mir widr! Sind mir ais g‘sägglet!

SEPPEL

Ändlig händ mirs g‘schafft!!!

KASCHPERLI

So Chinde! Jetzet sind mir dä Kadabranix z‘erscht
emol los!
Dä gsehnd mir in der nägschte Ziit sicher nümmer.
Was meinet ihr?

reagiert auf Kinder

Guet. Seppel, daas Abentüür händ mr widr emol
bstande.

SEPPEL

ängstlich

Ja, s‘isch au gnueg fürs erschte!
Ich gang nümme i dä Wald iine!

KASCHPERLI

lacht

Hesch eso Angscht? Immer no?

SEPPEL

weinerlich

Wänn dä Kadabranix wieder zrugg chunnt - dä isch
doch sooo wüetig...

KASCHPERLI

Dä chunnt nit so bald! D‘ Chinde händs doch gseit!
Die händs genau gseh!

zu den Kindern

Gäll?....
...Gsehsch!

SEPPEL

Und wänn er doch bald zrugg chunnt?

KASCHPERLI

Angschthaas! Hesch doch g‘hört, dä goht jetzt zur
Hexe Abraxa ihre Bääse go versage, ha ha ha!

SEPPEL

Uuuhhh! Da wird die aber hässig, Uuhhh!

KASCHPERLI

Sölle die zwei Tüddelbüddel sich doch striite!

SEPPEL

ängstlich

Un dänn händ mir scho zwei söttige, wo wüetig sind
- und wänn die merke, dass mir‘s gsii sind....
Uiuiuiuiiiiii...

KASCHPERLI

Aber Seppel, da fallt mir dänn scho widr öppis ii.
Muesch kei Angscht ha!

Grossmutter kommt - im OFF

GROSSMUTTER

Kaschperli! Kaschperli!

Grossmutter kommt herein.

Soo Kaschperli, was hätt dä König denn wälle?

KASCHPERLI

Also Grossmuetter, das isch e lange G‘schicht. Diä
düend mir dänn morn verzälle.

GROSSMUTTER

Ahh! Das tönt na em grossen Abentüür.
Da händ ihr sicher en grosse Hunger.
Ich ha no es paar wunderbari grossi Bratwürscht,
wänd ihr...

SEPPEL

NAIIIIII!!!!

würgt

Numme kei Bratwürscht!!!!

KASCHPERLI

verschmitzt

Dangge, Grossmuetter! Mir händ kai Hunger.

GROSSMUTTER

Daas isch aber g‘spässig. Suscht händ ihr doch
immer so Hunger?

Na guet. Du wirsch es dänn morn verzälle.
Ich gang no schnäll i dä Garte, d‘Hüehner iis Bett
bringe!

im Abgehen

S‘isch langsam Ziit.

Grossmutter ab.

KASCHPERLI

verschmitzt

Also, Seppel - aigentlig, ich könnt scho no so e
Bratwur....

SEPPEL

NIET das Wort! Kaschperli - bitte!
I muess jetzt hei.
Ich bi doch sooo müed - uuuhhhaaaaa...

KASCHPERLI

Ä-jo, du Penner, jetzet chasch go schloofe -
so lang de wotsch...
Ciao Seppel!

SEPPEL

Ciao Kaschperli!

Seppel ab.

KASCHPERLI

zu den Kindern

So Chinder, mir sind am End vo unserem Abentüür.
Und händ ihr gmerkt, was do passiert isch?

Es isch nämlig ganz öppis wunderbars passiert:
Wenn me s‘Lache versuecht, ii‘zperre, denn chunnt
am End numme en Furz drbi uuse!
Ha ha ha ha!
Es Lache laat sich nämlig niet iisperre! Überhaupt
niet!

Also Chinde! Jetzet wüssed ihr‘s:
S‘Lachen isch für immer frei.
Das isch s‘Wichtigschti.

Und jetzet goht dr Kaschperli au.

Denn bis zum nägschte Mol.
Uf Wiederlache - ehh -
Uf Wiederluege!

Kaschperli winkt, geht ab. Musik.

VORHANG ZU.
7.



Das gestohlene Lachen Seite 31

Copyright © 2012 Hans von Holt

7.1 DIE PERSONEN

KASCHPERLI

GROSSMUTTER

SEPPEL

ZAUBERER KADABRANIX

KÖNIG

PRINZESSIN

7.2 REQUISITEN
Brief mit goldener Krone
Zauber-Kischtli für das gestohlene Lachen
helle Glöckchen
Flasche für den Zaubertrank

7.3 GLOSSAR

Penner verträumter Typ

Haasefuess Angsthase

Abra-Kadabra Zauberformel

Tüddelbüddel Spinner, Quatschkopf

quackedumm dummes Zeug, unsinnig

Zapperlot Ausruf wie: Herrjeh!

